
Informe de legalidade sobre o Proxecto de decreto polo que se fixan os prezos
publicos pola prestacion de servizos académicos e administrativos nas
universidades publicas do Sistema universitario de Galicia para o curso
académico 2025/26.

De conformidade co disposto no artigo 43.2 da Lei 16/2010, do 17 de decembro, de
organizacion e funcionamento da Administracién xeral e do sector publico de
Galicia, emito o seguinte

INFORME

1. Marco normativo e competencial

O marco xuridico competencial que atrible aos o6rganos da Conselleria de
Educacién, Ciencia, Universidades e Formacion Profesional a elaboracién da
presente norma parte do artigo 31 do Estatuto de Autonomia de Galicia, consonte
o cal é da competencia plena da Comunidade Auténoma galega a regulacién e
administracion do ensino en toda a sua extension, niveis e graos, modalidades e
especialidades, no ambito das suas competencias, sen prexuizo do disposto no
artigo 27 da Constitucion e nas leis organicas que, conforme ao apartado primeiro
do seu artigo 81 o desenvolvan, das facultades que lle atrible ao Estado o nimero
30 do apartado 1 do artigo 149 da Constitucion, e da alta inspeccién necesaria para
0 seu cumprimento e garantia.

O Decreto 138/2024, do 20 de maio, polo que se establece a estrutura orgdanica da
Conselleria de Educacidn, Ciencia, Universidades e Formacién Profesional dispén
no seu artigo 1 que lle corresponden a esta conselleria, entre outras competencias
e funcions, a planificacidn, regulacién e administracion do ensino regrado en toda
a sUa extension, niveis, graos, modalidades e especialidades, e a coordinacion do
sistema universitario, de conformidade co establecido na Lei organica 1/1981, do 6
de abril, pola que se aproba o Estatuto de autonomia de Galicia, nas leis organicas
reguladoras do sistema educativo espafiol e demais normativa de aplicacion.

A Lei organica 2/2023, do 22 de marzo, do Sistema Universitario, establece no seu
artigo 57.4.b) que o orzamento das universidades conterda no seu estado de

ingresos os ingresos polos prezos publicos por servizos académicos e demais
dereitos que legalmente se establezan. No caso de estudos conducentes a
obtencion de titulos universitarios de caracter oficial, os prezos publicos e
dereitos fixaraos a Comunidade Autdénoma ou Administracion correspondente,
dentro dun marco xeral de contencidn ou reducién progresiva dos prezos publicos.

Asi mesmo, consignaranse as compensacions correspondentes aos importes
derivados das exencions e reducions que legalmente se dispofian en materia de
prezos publicos e demais dereitos.

Para os restantes estudos, os prezos publicos fixaraos o consello social da
respectiva universidade, sequndo o disposto no artigo 75.3.f) da Lei 6/2013, do 13
de xuio, do Sistema universitario de Galicia.

A disposicion adicional quinta da Lei 8/1989, do 13 de abril, de taxas e prezos
publicos, outorga aos referidos importes a consideracién de prezos publicos. Pola
sua parte, a Lei 6/2003, do 9 de decembro, de taxas, prezos e exaccions
reguladoras da Comunidade Auténoma de Galicia, logo de definir no seu artigo 43
o concepto de prezos publicos, dispén, no seu artigo 47, que estes deberan ser
regulados por norma con rango de decreto.

2. Necesidade e oportunidade

A finalidade do proxecto de decreto é fixar os importes que deberd aboar o
alumnado polos estudos universitarios conducentes a obtencidon de titulos de
caracter oficial e validez en todo o territorio nacional correspondentes ao curso
2025/26, tendo en conta o custo estimado dos servizos académicos, asi como a
diferenza entre o prezo da primeira matricula fronte ao prezo da segunda e
sucesivas matriculas, e ao abeiro do establecido no artigo 47 da Lei 6/2003, do 9 de
decembro, de taxas, prezos e exaccidns reguladoras da Comunidade Auténoma de
Galicia.

Co obxecto de atenuar o esforzo do alumnado e das suas familias, o presente
decreto mantén os mesmos prezos publicos do curso 2024/25 co fin de favorecer o
acceso aos estudos universitarios e evitar posibles exclusiéns debidas a razons
economicas.

Asi mesmo, contempla o sistema de bonificacions dos prezos publicos financiado
pola Administracion da Comunidade Auténoma, que fora introducido no curso
2024/25, incluindo determinadas novidades que pretenden mellorar tanto o acceso

do estudantado de grao ao dito beneficio como a xestion por parte das
universidades, mantendo en todo caso a finalidade para a cal foi concibido que non
é outra que establecer unha medida social e econémica de apoio as familias, por
razons de interese publico, que supdn dar unha maior facilidade econémica para a
entrada na universidade e que contribue a igualdade de oportunidades.

Esta medida ten como obxecto promover, en lifia co establecido na Lei 5/2021, do 2
de febreiro, de impulso demografico de Galicia, o desenvolvemento social e
econdmico sostible de Galicia, de forma que as persoas consideren Galicia como un
lugar idoneo para vivir e establecerse, e desenvolver, en particular, o proxecto de
estudos de grao que libremente escollan.

Estamos, en particular, ante unha medida social e econémica de apoio as familias,
por razons de interese publico, que supon dar unha maior facilidade econémica
para a entrada na universidade e que contribue a igualdade de oportunidades.

A medida consiste nunha bonificacién do 99% do importe da matricula, cos
requisitos e condicidns que se establecen neste decreto, e abranguera tanto ao
alumnado de continuidade como de novo ingreso que se matricule, a lo menos, de 60
créditos. No caso do alumnado de continuidade, para acceder a bonificacién, entre
outros requisitos, esixese que tefia cursado estudos de grao correspondentes ao
curso 2024/25 nalgun centro propio ou adscrito a unha universidade publica do SUG.

3. Tramitacion

A Lei 16/2010, do 17 de decembro, establece no capitulo Il do seu titulo Il o
procedemento de elaboracion de disposicions administrativas de caracter xeral. O
artigo 41 regula a fase inicial e sinala que a elaboracién das devanditas
disposicions iniciarase por acordo da persoa titular da conselleria na que se
encadre o centro directivo que tivese a iniciativa. Asi, o presente proxecto de
decreto foi elaborado como anteproxecto pola Secretaria Xeral de Universidades.
A documentacién achegada nesta fase foi a seguinte:

* Acordo do conselleiro de Educacion, Ciencia, Universidades e Formacion
Profesional de 3 de abril de 2025, de inicio do procedemento de elaboracién
da norma.

» Texto do anteproxecto.

* Memoria de legalidade, acerto e oportunidade.

«  Memoria econdmico-financeira.
* Taboa de vixencias.
* Informe do Servizo Técnico-Xuridico, de 9 de abril de 2025.

Non se incorporou nesta fase o certificado de consulta publica previa que esixe o
artigo 41.2 dado que se trata dunha norma organizativa da Administracién xeral da
Comunidade Auténoma que non ten impacto significativo na actividade econémica
e non impon obrigas relevantes aos destinatarios.

Logo de finalizar esta fase do procedemento mediante a aprobacion inicial do
texto como proxecto de decreto polo conselleiro de Educacién, Ciencia,
Universidades e Formacién Profesional, o 14 de abril de 2025, seguironse os
tramites da fase intermedia previstos no artigo 42 da Lei 16/2010.

Asi, na tramitacidn do proxecto solicitouse informe de impacto de xénero
—emitido o 2 de maio de 2025—, e & Direccion Xeral de Orzamentos e
Financiamento Autonémico —emitido o 26 de maio de 2025—.

De acordo co artigo 42.9 da Lei 16/2010, remitiuse @ Conselleria de Politica Social
unha analise do impacto demografico do proxecto e a Direccion Xeral de Familia,
Infancia e Dinamizacién Demografica emitiu informe con data 16 de abril de 2025.

Conforme ao disposto no artigo 41.5 da Lei 16/2010, do 17 de decembro, consta no
expediente o certificado emitido o 22 de maio de 2025 pola directora da Area de
Administracion Dixital da Axencia para a Modernizacion Tecnoldxica de Galicia, de
exposicidon publica en relacién ao disposto no artigo 9 da lei 1/2016, do 18 de
xaneiro, de transparencia e bo goberno, no que se da conta de que o texto integro
do proxecto estivo exposto publicamente no portal de Transparencia e Goberno
aberto.

Figura tamén no expediente o certificado emitido o 13 de xufio de 2025 pola
secretaria do Consello Galego de Universidades, co visto e prace do presidente, no
que reflicte que o citado 6rgano, en reunién celebrada o dia 12 de xufio de 2025,
acordou informar favorablemente, por unanimidade dos membros, o proxecto de
decreto.

Consta tamén un informe da Secretaria Xeral de Universidades, do 22 de maio de
2025, sobre a incorporacion ao texto das suxestiéns efectuadas polos distintos
organos que formularon observaciéns ao proxecto.

A Asesoria Xuridica da Conselleria de Educacion, Ciencia, Universidades e
Formacion Profesional e Universidades emitiu o seu informe o 18 de xufio de 2025.

De conformidade co artigo 43.2 da Lei 16/2010, de 17 de decembro, de organizacion
e funcionamento da Administraciéon xeral e do sector publico de Galicia, por
considerar que se axusta a legalidade vixente, informo favorablemente o proxecto
de decreto polo que se fixan os prezos publicos pola prestacion de servizos
académicos e administrativos nas universidades do Sistema universitario de
Galicia para o curso académico 2025/26.

Santiago de Compostela, data da sua sinatura dixital

O secretario xeral técnico
Manuel Vila Lopez

Conselleria de Educacion, Ciencia, Universidades e Formacion Profesional
Secretaria Xeral Técnica

Edificio Administrativo San Caetano, n°® 2, baixo.

15781 Santiago de Compostela


https://sede.xunta.gal/cve?idcve=5CZURjl8SWQ2

		2025-06-19T17:31:01+0200
	VILA LOPEZ, MANUEL




